
				এই পাতাটির মুদ্রণ সংশোধন করা প্রয়োজন। 
°र्थ3म ठाक्षाझ yo Y
হইয়াছিল। কাউণ্ট ইউলেন বর্গ এক দিন মহিষীর কোনও সহচরীকে বলিয়াছিলেন, “কৈসারের এই খেয়ালের জন্য শতাধিক রোল-কৰ্ম্মচারীকে আজ রাত্ৰি জাগরণ করিতে হইবে।”
সহচরী সবিস্ময়ে জিজ্ঞাসা করিলেন, “শতাধিক লোককে রাত্ৰি জাগিতে হইবে ।--আপনি বলেন কি ?” ।
কাউণ্ট বলিলেন, “আমি যাহা বলিয়াছি তাহা অত্যুক্তি নহে। আমি তালিকা দেখিয়াছি। ভাবিয়া দেখুন ব্যাপার কি ? মালগাড়ী গুলিকে ‘সাইডিং’এ ফেলিয়া রাখিতে হইবে ; যাত্রীগাড়ীগুলির গতি হ্রাস করিতে হইবে ; সাধারণ “সিগনাল” বন্ধ রাখিতে হইবে ; ঘণ্টা বাজিতে দেওয়া হইবে না। friger (steam whistling) নীরব হইবে ; এবং এই সকল অত্যাবশ্যক নিয়মের ব্যতিক্রমে যাহাতে কোনও তুর্ঘটনা না ঘটে, সে জন্য প্ৰত্যেক বিভাগের কৰ্ম্মচারী সংখ্যা দ্বিগুণিত করিতে হইবে।—শতাধিক লোক রাত্ৰি জাগিয়া এজন্য না খাটিলে বিভ্ৰাট ঘটতে পারে।”
যাহা হউক, সম্রাট এই খেয়াল ত্যাগ করায় এ সম্বন্ধে অতঃপর কোনও উচ্চবাচ্য হয় নাই ।
কৈসারের ব্যবহারের জন্য প্ৰত্যহ সাড়ে তিন শত অশ্ব,---কতক শকটের জন্য কতক আরোহণের জন্য-প্ৰস্তুত রাখিতে হয় । সম্রাট যেখানেই বেড়াইতে যান, শত শত সভাসদ ও অনুচর। তাহার সঙ্গে থাকিবেই। বিশেষতঃ, তিনি এক স্থানে যাইতে যাইতে অন্য স্থানে উপস্থিত হন ; সেখানে গিয়াও হঠাৎ তঁহার মত পরিবৰ্ত্তিত হইলে দশ বিশ মাইল দূরবস্ত্রী অন্য কোনও স্থানে তাহার শিবির সংস্থাপিত করিতে হয়। সুতরাং তঁহার লাটু-বহর, তাহার ব্যবহারোপযোগী अभूतम्न সামগ্ৰী,-এতদ্ভিন্ন তঁহার পার্শ্বচর, অনুচর, সভাসদ, দেহরক্ষী

